
СООПШТЕНИЕ ДО МЕДИУМИ 

Подршка од САД за реновирање на 

основното училиште Тефејуз во Скопје 
 

Денес, на 6 декември 2012, Проектот на УСАИД за меѓуетничка интеграција во 
образованието заедно со основното училиште "Тефејуз" и Општина Чаир 
организираа свечено сечење на лента за одбележување на завршеток на 
реновирањето на ова училиште. Процесот на реновирање финансиран од 
Европската команда на американската војска (EUCOM) и УСАИД создаде 
подобра средина за учење за меѓуетничка интеграција во образованието. 
 
"Меѓуетничката интеграција никогаш не е лесен процес во кој било дел од 
светот", изјави Директорот на мисија на УСАИД во Македонија, Роберт Вурц. 
"За меѓуетничка интеграција потребно е желба, упорност и заеднички напори 
од страна на наставниците, родителите, училишната управа и заедниците. Ние, 
возрасните имаме огромна одговорност во едукација на младите; нашето 
однесување е секогаш забележано од нивна страна и затоа ние мора да се 
потрудиме да бидеме позитивен пример за помладите генерации.” 
 
Проектот на УСАИД за Меѓуетничка Интеграција во Образованието (ПМИО) им 
помага уште десет заедници и училишта да ги подобрат своите училишни 
објекти, вклучувајќи пристапност за ученици со хендикеп. Проектот е четири 
годишна инцијатива вредна 5.2 милиони долари, кофинансирана од УСАИД и 
Европската Команда на Американската Војска , која ќе соработува со сите 
релевантни образовни институции поддржувајќи ги напорите на Владата на 
Република на Македонија во процесот на етничко интегрирање. Проектот има 
за цел да обезбеди повисоко ниво на свеста кај луѓето, обуки за разновидност, 
техничка помош и стимул за училишните одбори, директори, наставници и 
преставници на администрацијата.  
За повеќе информации посетете ја: www.pmio.mk 

 
БЕЛЕШКА ЗА УРЕДНИЦИТЕ: 
Американскиот народ, преку УСАИД, има инвестирано над 500 милиони долари во 
Македонија од 1993 година. УСАИД работи со луѓето од Македонија за да креира 
работни места, намали корумпираноста и да ги подготви македонските студенти да 
се подготват за работна сила. Овие иницијативи го подобруваат квалитетот на живот и 

ја поддржуваат македонската транзиција кон една стабилна и просперитетна 
демократија. УСАИД обезбедува економска и хуманитарна помош во повеќе од 100 
земји. За повеќе информации посетете ја веб страницата http://macedonia.usaid.gov 
или нашата Facebook страна: http://www.facebook.com/USAIDMacedonia   
 


